
Durante o ano 2024, desenvolvéronse 11 programas financiados con cargo aos fondos do
0,7% do IRPF, procedentes da concocatoria de Programas para fins sociais da Consellería
de Política Social. A esta convocatoria concurrimos a través da Agrupación de Entidades
Terra e Xente, entidade que formamos conxuntamente cos Centros de Desenvolvemento
Rural de Portas Abertas (Vilardevos-Ourense), O Viso (Lodoselo-Ourense) e Ancares
(Cervantes-Lugo). A subvención recibida para desenvolver este programa ascendeu a
96.076,47 €, constituíndose na principal vía de financiamento da Asociación. 

- Programa de Reforzo Escolar no concello de Pontedeume. Durante todo o curso escolar
2023-24, en colaboración co concello de Pontedeume e os centros educativos de primaria
do concello, realizouse un programa de reforzo escolar no que participaron 21 nenos e
nenas, realizándose 2 sesións semanais durante todo o curso. Este programa  está a ter
continuidade no curso 2024-25, coa participación de 22 alumnos e alumnas. 

- Programa de hortos escolares. Durante todo o curso escolar 2023-24, cunha
periodicidade quincenal, realizáronse actividades de educación ambiental vencelladas á
creación de hortos e composteiros escolares en 4 centros do territorio, coa participación
de 75 persoas dos cursos superiores de primaria. Este proxecto está a ter continuidade no
curso 2024-25.

Actividades 2024
1.- PROGRAMAS 0.7% IRPF FINS SOCIAIS

1.1- PROGRAMA DE INFANCIA - O NOSO ESPAZO



Durante o verán, en coordinación co departamento de Servizos Sociais do concello de
Cabanas, realizáronse actividades de sensibilización ambiental relacionada coa
compostaxe enmarcadas nos campamentos de verán organizados por este concello. 

Ao longo do ano realizáronse dúas actividades orientadas a familias, relacionadas coa
sensibilización ambiental e coñecemento do patrimonio medioambiental e cultural do
territorio, en colaboración coa ANPA O Castiñeiro, do CEIP Eladia Mariño, e co Centro de
Interpretación das Fragas do Eume, nas que participaron un total de 36 familias

Finalmente en colaboración con tres centros educativos da comarca, organizouse un
programa centrado na educación para a convivencia, que contempla a creación e
seguimento dos Consellos da Infancia e que rematou coa presentación do traballo
realizado no ámbito dos dereitos e da participación da infancia na celebración do Día
Universal dos Dereitos da Infancia, organizado pola Plataforma de Organizacións da
Infancia en colaboración coa Consellería de Política Social e Igualdade, celebrado o 19 de
novembro no Palacio de Exposicións e Congresos (Palexco) da Coruña. Este programa, que
botou a andar no comezo do curso 23-24, está a ter continuidade no curso 24-25 nos CEIP
de Andrade e Eladia Mariño, e no CPI Virxe da Cela.

1.2- PROGRAMA DE INFANCIA E FAMILIA: CONCILIA NO RURAL



O programa centrouse no desenvolvemento de actividades de lecer en familia, cunha
oferta dirixida e adaptada ás familias, en base ao traballo previo realizado coas ANPAS e
outras asociacións da comarca, para dar a coñecer os valores patrimoniais, ambientais e
culturais da comarca, así como para o deseño dunhas guias de campo, que se entregaron
as nenas e nenos participantes para fomentar e reforzar os coñecementos adquiridos nas
actividades. 

Realizáronse un total de 7 actividades nas que participaron máis de 100 familias. 

1.3- PROGRAMA DE FAMILIA: TERRITORIO DE FAMILIAS 

En colaboración coas concellerías de Servizos Sociais dos cinco Concellos da comarca.
o programa consistiu na entrega de bens de primeira necesidade a 24 familias en situación
o risco de exclusión social. A maioría das prestacións relacionáronse con servizos
sanitarios básicos (produtos de óptica e ortodoncia), así como bens de primeira
necesidade para as familias beneficiarias (alimentación e produtos de hixiene), gastos de
desprazamento, alugueres, ... En total o gasto do programa ascendeu a 10.200 €, contando
coa colaboración a través de descontos, de varios establecementos comerciais da
comarca. De cara ao exercicio 2025 mantiveron reunións informativas e de coordinación
cos departamentos de servizos sociais municipais para facerlles chegar o incremento de
fondos dispoñibles para este programa, que para a anualidade 2025 ten unha dotación de
case 13.500 euros

1.4- PROGRAMA DE NECESIDADES BÁSICAS



Neste programa, dirixido á integración de perosas inmigrantes e á sensibilización
contra os discursos de odio, desenvolvéronse as seguintes actividades: 

Programa de reforzo educativo. Neste programa, en colaboración co concello de
Potnedeume, atendéronse as demandas e necesidades de reforzo socioeducativo de
8 menores inmigrantes derivadas por parte das titoras/es, equipos de profesorado,
orientación e dirección, ao observar diferentes carencias dentro dos procesos de
desenvolvemento educativo.

Actividades de Sensibilización contra os discursos de odio. _Nas mesas de traballo
cos departamentos de Servizos Sociais municipais, detectouse a necesidade de
incidir na sensibilización nos centros de educación secundaria. Mantivéronse 4
reunións cos centros educativos de cara a coordinar e planificar o proxecto,
realizándose dúas actividades no IES Castro da Uz, impartidas por Ecos do Sur, nas
que participaron un total de 16 escolares e 2 membros do profesorado. 

Programa Coidando-Nos. En 3 centros de educación primaria do territorio,
desenvolveuse o programa Coidando-Nos. Realizáronse actividades cunha
periodiciade mensual, nas que se traballaron diferenctes aspectos, desde a
resolución de conflictos, ata a sensibilización sobre a temática da integración. Neste
programa ao longo dos cursos 23-24 e 24-25 participaron máis de 200 escolares. 

1.5- PROGRAMA GALICIA ACOLLEDORA



A través deste programa desenvolvéronse as seguintes actividades: 

Asesoramento e acompañamento a entidades. Realizamos traballos coas entidades do
territorio, de cara a favorecer a dinamización e as sinerxias entre entidades, ofrecendo
asesoramento e acompañamento ás mesmas de cara a realización de trámites
administrativos e fiscais, traballando con 3 entidades do territorio.
 
Conectividade Dixital. levouse a cabo un proxecto formativo en novas tecnoloxías,
orientado á inserción sociolaboral, de persoas con dificultades para a inserción laboral.
Este programa enmarcado na categoría de mellora de habilidades e competencias nas
novas tecnoloxías e no eido sociolaboral de persoas con discapacidade psicosocial e/ou
problemas de saúde mental, traballou con 25 persoas para mellorar as capacidades das
participantes no referente a estratexias da empregabilidade en relación coas TIC’S

Comunicación e traballo en redes. Realizamos dous encontros de entidades, nos que
participaron 14 entidades da comarca, nos que os obxectivos son crear puntos de
encontro;  impulsar proxectos conxuntos e colaborativos no territorio; organizar
actividades para fomentar o coñecemento dos valores patrimoniais e culturais do
territorio, para difundir e poñer en valor os seus produtos; e, fundamentalmente, para
dinamizar a vida social na zona rural. A nosa asociación participa activamente da
comunidade Arredor do Rural, que busca tender pontes entre a educación e a diversidade
de proxectos do medio rural, poñendo en diálogo o coñecemento académico universitario
cos coñecementos locais e concretos. Neste ámbito organizouse, en colaboración coa
UDC, un encontro para promover as APS no ámbito das entidades asociativas.

1.6- PROGRAMA DE INTERVENCIÓN  COMUNITARIA



Nesta anualidade, a través deste programa, realizáronse as seguintes actividades en 3
liñas: 

Lecer Inclusivo: Nesta anualidade, a través deste programa, realizáronse e leváronse a
cabo un total de sete actividades de Lecer Inclusivo: catro coa entidade Saúde Mental
Ferrol, Eume e Ortegal (Saúde Mental Feafes Galicia), e, outras tres con A Xanela.
Asociación de Discapacitados Activos de As Pontes.  

Actividades de Sensibilización: De cara a seguir traballando pola sensibilización e inclusión
das persoas con discapacidade en todos os contextos sociais e comunitarios, levouse a
cabo a sinalización a través de pictogramas no centro educativo CEIP de Andrade, ao igual
se deu unha charla sobre á importancia da accesibilidade a todo o alumnado. Para a
creación dos pictogramas contamos co asesoramento da Federación de Autismo de
Galicia, e para súa avaliación contamos con dúas asociacións de discapacidade da zona; a
Asociación A Xanela (As Pontes) e a Asociación Nuestra Señora de Chamorro (Narón).

A partires das reunións cos departamentos de Servizos Sociais municipais detectouse a
necesidade de crear unha rede de apoio para as familias con menores con diversidade
funcional, comezándose os traballos para a creación dun grupo de apoio para estas
familias, así como para a creación e habilitación de espazos inclusivos nos eventos
organizados por concellos e asociacións. Este Grupo de Apoioi botouse a andar a primeiros
do ano 2025

1.7- PROGRAMA CAPACIDADE INCLUSIVA



Nesta anualidade, continuouse o traballo con 5 asociacións da comarca, de cara a facilitar
a empoderamento dixital das persoas maiores, coa realización de obradoiros cunha
duración de 10 horas, repartidas en cinco sesións con dúas horas por sesión, nos que
participaron 50 persoas

Por outra banda realizáronse dúas saídas, unha ao Museo Etnográfico de A Capela e outra
ao Museo Monte Caxado de As Pontes, ao igual que se realizaron diferentes andainas pola
contorna de Monfero, Pontedeume e As Pontes, con tres dos grupos do programa en un
total de 62 persoas participantes.

Co obxectivo de desestigmatizar a discapacidade e o envellecemento dende a infancia,
realizáronse unhas charlas de sensibilidación en dous centros educativos da comarca,
dirixidos á totalidade da comunidade educativa dos centros. Dúas das charlas, sobre a
importancia da accesibilidade na comunidade,  foron impartidas por persoal de Euroeume,
mentres que outras dúas se realizaron en colaboración con Asociación Nuestra Señora de
Chamorro. 

Finalmente, ao longo do ano realizouse unha campaña de sensibilización a través das
redes sociais da Asociación.

1.8- PROGRAMA DE MAIORES E DISCAPACIDADE-
ENVELLECEMENTO INCLUSIVO



Dentro deste programa, a comezos do exercicio realizáronse reunións de coordinación e
preparación de traballo coas asociacións veciñais Painceiras (Ribadeume), As Campeiras
(As Pontes), Breamo (Campolongo), Centroña (Pontedeume), Laraxe (Cabanas) e AVV
Monte Forgoselo e co Museo Etnográfico de A Capela, para a realización de obradoiros de
recollida de saberes, actividades de dinamización, e cociña saudable con maiores da zona. 

Por unha banda organizáronse obradoiros  centrados no traballo da memoria a través da
recollida de saberes tradicionais, denominados “Un café con historias”. Estes obradoiros
tiveron unha duración de 10 horas repartidas en cinco sesións, en cada unha das
asociacións que os albergaron, contándose coa participación de 48 persoas. A partires
das historias recollidas nos obradoiros estanse a preparar dous libros para conservar
estes saberes por escrito
 
Por outra banda, organizáronse obradoiros de cociña saudable. Un na asociación de
veciños e veciñas de Campeiras, da man da cociñeira Teresa Cabarcos, dunha duración de
10 horas repartidas entre cinco sesións, nas que participaron un total de 17 persoas.
Nesta mesma liña organizáronse 7 obradoiros de herbas silvestres, en colaboración con
diferentes asociacións da comarca, para o recoñecemento das herbas silvestres da nosa
contorna e seu aproveitamento, e a elaboración culinaria das mesmas. Nestes obradoiros
participaron 92 persoas. 

1.9- PROGRAMA DE MAIORES - ALDEAS ACTIVAS





Durante o ano 2024 rrealizáronse diversas actividades coa participación de 6 persoas
voluntarias, así como actos e publicacións para difundir a importancia do voluntariado en
datas sinaladas de cara a concienciar e sensibilizar a poboación local, a organización de
actividades de voluntariado para a limpeza de espazos naturais co centro educativo CEIP
Eladia Mariño. 

Tamén se realizaron actividades con entidades e centros escolares na procura de mellorar
das prácticas de separación de residuos, especialmente no referido á compostaxe, a loita
contra especies invasoras. 

Para  mellorar o coñecemento sobre o patrimonio natural realizáronse dúas actividades
dentro de 2 zonas protexidas de cara a facilitar a realización doutras actividades con
entidades, centros escolares e poboación en xeral, dunha banda coa celebración do día do
Medioambiente na Ruta Etnográfica do río Sesín, dentro do PN Fragas do Eume, e por outra
banda continuouse o traballo de inventario micolóxico do couto micolóxico do Monte
Forgoselo, dento do ZEC Xuvia-Castro. 

Finalmente, en colaboración con outras entidades do territorio que están a traballar
activamente nas temáticas da compostaxe, está a desenvolverse un proxecto para
fomentar as diferentes formas de compostaxe descentralizada (doméstica, comunitaria e
agrocompostaxe), mantivéndose reunións con diferentes concellos das comarcas de
Ferrol, Eume e Ortegal. Nesta liña, en colaboración coas asociacións Veiga Verde e AVV As
Campeiras, está a traballarse cun grupo de persoas voluntarias para impulsar un proxecto
de compostaxe comunitaria no lugar de As Campeiras, en As Pontes. 

1.10- PROGRAMA DE VOLUNTARIADO AMBIENTAL





Este programa desenvolveuse grazas aos fondos obtivos da convocatoria de Programas
de promoción da Igualdade da Secretaría Xeral de Igualdade da Xunta de Galicia, que
ascenderon a 8.398,69 €. O programa dirixiuse a todas as mulleres do territorio e á
poboación escolar do territorio. O programa baseouse no traballo desenvolvido nas mesas
sectoriais cos departamentos de Servizos sociais municipais do territorio e nas reuións
cos centros educativos de secundaria da comarca. 

Dunha parte, no relacionado cos Puntos Violete -Arcoiris, ao longo do ano traballamos con
diferentes asociacións e concellos do noso entorno, de cara a fomentar a sensibilización
sobre a igualdade de xénero, a prevención do acoso sexual, o fomento do empoderamento
das mulleres a través de diversas actividades e a instalación de puntos violeta e arcoiris
en centros escolares e eventos no territorio. Ademais publicáronse diversos materiais que
presentamos e repartimos en diversos eventos. Participouse nun total de 10 eventos en  
21 días diferentes, nos que se instalou o PUNTO VIOLETA–ARCOIRIS. Este mesmo aspecto
tamén traballamos con centros escolares de cara á sensibilización en materia de igualdade
e á prevención do acoso e a violencia sexual, e da discriminación, acoso, agresións e todo
tipo de delitos de odio pola identidade e expresión de xénero ou orientación sexual.
Ademais, da man do Punto Violeta – Arcoiris, esta anualidade impartiuse unha formación no
CIFP Fraga do Eume, destinada ao profesorado, cun total de 9 docentes participantes.

Para fomentar a deslocalización dos Puntos Violeta, colaboramos coa asociación UCOA
(Pontedeume), mantendo dúas reunións, comunicacións e contacto permanente,  
ampliándose o material para o comercio, e, no mes de novembro fíxose unha campaña e
material de revictimización, que se continúa a difundir no ano 2025. Tamén se mantivo un
encontro formativo, o 27 de setembro, para mellorar a formación do tecido comercial e
dotando ao mesmo de materiais de visibilidade e informativos que incentiven a súa
participación e implicación na deslocalización dos puntos, promovendo espazos seguros e
de referencia dentro do tecido local. 

Finalmente ao longo do ano realizáronse diversas actividades relacionadas coa
visibilización, centradas nas datas sinaladas, destacando a celebración do Día
Internacional da Muller Rural, co obxectivo de recoñecer ás mulleres rurais pola súa
contribución ao desenvolvemento rural e agrícola, a erradicación da pobreza, e a mellora da
seguridade alimentaria. Este ano, o lema foi “as mulleres rurais cultivan alimentos de
calidade para todas as persoas”. 

1.11.- PROGRAMA 0.7% IRPF IGUALDADE: E.L.A.S.





Este programa desenvolveuse grazas aos fondos obtivos da convocatoria para
mantemento de actividades de igualdade da Deputación da Coruña, que significou a
concesión dunha subvención de 15.462 € para a realización de actividades de promoción
da Igualdade de Xénero do Programa Enraizadas 2024

Este programa buscou seguir o traballo das liñas definidas nas edicións anteriores,
partindo de temas centrais para o ecofeminismo e baixo as que se artella o traballo de
Euroeume: Soberanía alimentaria; Custodia do territorio; e Coidados e comunidade

Dentro dos obxectivos desta edición, pretendimos seguir a contribuíir na creación dun
marco de teórico, así como artellar redes que permitan poñer en contacto a persoas
interesadas en ditas temáticas, continuando coa difusión da mensaxe sensibilizadora e
visibilizadora do traballo feminino iniciado no 2021.

A temática escollida para o ano 2024 foron os Coidados e a Comunidade, e as actividades
desenvolvidas foron as seguintes:

Programa Educativo Enraizadas, para espallar estes valores no contexto educativo e
coas crianzas. A finalidade do mesmo foi a posta en valor do papel das mulleres no
sector académico e investigador vencellado á temática dos coidados e da
comunidade. Organizáronse obradoiros para os grupos de 5º ou 6º de Educación
Primaria nos CEIP Mosteiro de Caaveiro (A Capela), Andrade (Pontedeume) e no CPI
Virxe da Cela (Monfero). Cada un destes obradoiros constou de tres sesións,
realizadas baixo a temática da Soberanía Alimentaria e contando coa participación de
catro investigadoras procedentes do mundo académico: Os traballos remataron no
primeiro trimestre do ano 2025 e con eles elaborouse un Fanzine coas creacións do
alumnado

2.- PROGRAMAS IGUALDADE DA DEPUTACIÓN DA CORUÑA





Premio “áccesit Enraizadas” no marco dos “Premios de Investigación Ferro Caaveiro”,  
organizados por Museo Etnográfico da Capela, para artigos de investigación que se
presenten baixo a temática do patrimonio cultural inmaterial vencellado á muller e/ou o
seu rol, os coñecementos considerados propios, ou prácticas específicas. A finalidade
desta intervención era fomentar a investigación e presenza de texto escrito sobre a
contribución histórica das mulleres ao patrimonio da nosa comarca, contribuíndo ao
coñecemento e difusión da historia das mulleres neste ámbito territorial,
históricamente excluídas do relato histórico e da memoria oficial.

Exposición fotográfica, que durante o ano 2024 instalamos en 8 espazos diferentes,
grazas á colaboración dos Concellos de Pontedeume e As Pontes, á Xunta de Galicia, e
aos Centros de Interpretación das Fragas do Eume de Pontedeume e Monfero, ás
asociacións SEARA de As Pontes, AVV Breamo de Pontedeume, O Museo Etnográfico
da Capela, e ao CIFP Lixa de Ferrol. Na exposición, composta por 10 paneis, tratamos
de construír un relato que axude ao recoñecemento da historia e posta en valor do
traballo feminino a través dunha serie de fotografías dos traballos realizados polas
mulleres vencellados á soberanía alimentaria, aos coidados e a comunidade. As imaxes
procederon dunha selección de fotos pertencentes a 9 arquivos fotográficos
comarcais e autonómicos. 

Xornadas Enraizadas 2024. Celebradas en Pontedeume os días 19 e 22 de novembro.
O 19 de novembro realizouse o Obradoiro “Ten Cuidado”, pensado para fomentar
prácticas de coidados nas asociacións, colectivos e outras formas de comunidades.
Estivo orientado a asociacións e impartido polo Colectivo Larre, contando coa
participaron de  8 entidades. O 22 de novembro organizouse a mesa redonda
“Agroecoloxía, coidados e comunidade”, contando coa participación da Dra. Marta
Soler Montiel, investigadora e docente da Universidade de Sevilla cunha importante
traxectoria no eido da agroecoloxía dende unha perspectiva de xénero; Coqué
Saavedra Carballido, educadora Agroecolóxica e labrega, e María Ferreiro Santos, da
Secretaría da Muller do Sindicato Labrego Galego, dúas mulleres aterradas na práctica,
traballando no sector primario e vencelladas a organizacións agrarias que promoven a
agroecoloxía e a soberanía alimentaria. 



En colaboración coa Asociación Seitura 22 e con Agroalimentaria do Eume, colaborouse
no funcionamento do programa de Ecocomedores nos centros escolares das comarcas do
Eume, Ferrolterra, e cos traballos de organización da produción e de comercialización de
produtos frescos de tempada nos dos 8 produtores incorporados ao proxecto, levándose
a mercancía a comedores escolares e colectivos e establecementos de hostalería. 4
centros educativos, 1 residencia de maiores e 4 restaurantes consumiron os produtos de
Agroalimentaria no mes de outubro. 

Durante a campaña dos cogomelos continuouse a respaldar á AAVV do Monte Forgoselo
para a xestión do couto micolóxico do monte, tanto no referente á venda de permisos
como no relacionado coa comercialización dos cogomelores recolectados en
establecementos de restauración das comarcas do Eume e Ferrolterra. 

Por outra banda a asociación participou nas Xornadas “As Pontes, Terra de Cogomelos”,
cunha ponencia o día 1 de marzo, para explicar o traballo realizado no inventario dos
cogomelos do Monte Forgoselo. Tamén se participou nas XXV Xornada Apícolas do Eume e
nas reunións para a creación da Rede Galega pola Soberanía Alimentaria e a Agroecoloxía. 

3.- DESENVOLVEMENTO SECTOR PRIMARIO



De cara á presentación da solicitude das axudas do IRPF para o ano 2025 o equipo técnico
da asociación mantivo máis de 40 xuntanzas con diversas entidades do territorio, con
departamentos municipais e con centros escolares de cara a coordinar os proxectos e
preparar as solicitudes de axudas de cara ao ano 2025.

No mes de outubro  a Asociación entrou a formar parte da Plataforma de Organizacións de
Infancia de Galicia, unha entidade que agrupa a máis de 40 entidades que traballan coa
infancia a nivel galego

Presentáronse os documentos necesarios para solicitar a adhesión a COCEDER,
Confederación de Centros de Desenvolvemento Rural, sen que se poda acceder de
momento á mesma posto que non se admiten entidades que teñan a calquera
representación das Administracións Públicas dentro da súa Xunta Directiva a 

Tamén se participou no encontro de O Globo, celebrado no Castelo de Santa Cruz o 12 de
xuño, no que se expuxo o traballo realizado coa AVV Breamo na recollida de saberes
tradicionais da actividade “Un Café con Historias”

Durante o ano 2024, ademáis de múltiples reunións individuais con cada un dos equipos
técnicos dos departamentos de Servizos Sociais dos cinco concellos da comarca,  
realizáronse 2 reunións da Mesa Sectorial cos departamentos de Servizos Sociais
municipais dos cinco concellos da Comarca do Eume, de cara a informar aos
departamentos dos programas que se están a desenvolver, para recoller posibles
iniciativas a desenvolver e para coordinar as actividades dos programas. 

4.- OUTRAS ACTIVIDADES



Enderezo: Rúa 8 de Marzo, C.A.P. 15320 As Pontes
Teléfono: 981 44 06 68    
Correo electrónico:
info@euroeume.org - euroeume@euroeume.org - igualdade@euroeume.org
Web: www.euroeume.org
C.I.F. G15608821
Inscrita no Rexistro de Asociacións o 17-9-1996, nº de rexistro 1372-1ª
Declarada de Utilidade Pública na Orde 2593/2.002 do 30 de setembro 


